
Abstract. This article provides an in-depth literary analysis of Khaled Hosseini’s novel A Thousand Splendid Suns.
It explores the fate of Afghan women in the context of war, political upheaval, and patriarchal oppression. Through
the characters of Mariam and Laylo, the novel conveys themes of sacrifice, love, resistance, and human dignity. The
article examines the novel’s plot, character development, stylistic features, and historical background, highlighting
its literary and social significance. This work is intended for students, literary scholars, and readers interested in
contemporary world literature and gender studies.

Annotatsiya. Ushbu maqolada Xolid Husayniyning “Ming quyosh shu’lasi” asari chuqur adabiy tahlil qilinadi.
Asarda tasvirlangan Afg‘oniston ayollarining og‘ir taqdiri, urush va siyosiy to‘qnashuvlarning inson ruhiyatiga
ta’siri, ayollarning jasorati va mehribonligi asosiy tahlil nuqtasiga aylangan. Maqolada Maryam va Laylo obrazlari
orqali patriarxal jamiyatdagi ayollar holati, fidoyilik va insoniylik g'oyalari yoritiladi. Shuningdek, roman syujeti,
badiiy uslubi, tarixiy konteksti hamda uni adabiy va ijtimoiy hodisa sifatida o‘rganish imkoniyatlari tahlil etilgan.

Kalit so‘zlar: Xolid Husayniy, “Ming quyosh shu’lasi”, Afg‘on adabiyoti, ayollar taqdiri, urush adabiyoti, patriarxal
jamiyat, obrazlar tahlili, badiiy roman, jasorat, mehr va fidoyilik.

Xolid Husayniy mashhur yozuvchilardan biri bo‘lib Afg‘oniston zaminida tug'ilib
Amerika diyorida yashayotgan ijodkor hisoblanadi. Uning badiiy asarlari, asosan, insonlar
yengib o‘tishi kerak bo‘lgan qiyinchiliklarni, millatning sabr-bardoshi, jasorati hamda
sadogatini shuningdek, urushning yomon tomonlari va uning salbiy oqibatlarini namoyon
etadi. Bundan tashqari, u har doim insonlarni ta“lim olishga, garam bo‘lmaslikka, oz fikrlarini
erkin bayon qilishga chaqirishga harakat qilgan. Asarlarining mazmun-mohiyati va dolzarbligi
tufayli ular dunyo bo‘ylab xaridorgirligi bilan ajralib turadi. Hagigatdan ham, “Ming quyosh
shu’lasi” romani — afg‘on ayollari hayoti timsolida ularni oilalaridan ayiruvchi urush balosini
tasvirlovchi asar. O‘zining badiiy mahorati, ramzlarni to‘g‘ri usulda qo‘llay olishi orqali afg‘on-
amerikalik yozuvchi Xolid Husayniy ushbu romanda Afg‘onistonning ayanchi holatini ko‘rsatib
beradi [4]. Birinchi o‘rinda biz ramz ya’ni timsollar haqida gisqacha bilimga ega bo‘lishimiz

kerak. Bu badiiy vosita ijodkor tomonidan foydalanilgan element bo‘lib, u kitobxonga matnni
chuqur anglashi uchun turli xil ishlatiladi.

Zamonaviy adabiyotda inson taqdirini urushlar, siyosiy to‘gqnashuvlar va ijtimoiy
notinchliklar fonida ochib berish orqali chuqur mazmun berish ko‘plab yozuvchilar ijodining
bosh mezoniga aylangan. Amerikalik afg‘on yozuvchisi Xolid Husayniy ham o‘zining “Ming
quyosh shu’lasi” nomli romanida aynan shunday yondashuvdan foydalangan. Ushbu asar
Afg‘oniston tarixidagi fojiali davrlarni, urushlar va siyosiy notinchliklarning oddiy insonlar,
ayniqgsa ayollar hayotiga qanday ta’sir qilganini chuqur tahlil etadi [1]. Ming Quyosh Shu’lasi
romani Afg'onistonning so‘nggi bir necha o‘n yilliklar davomida boshidan kechirgan og‘ir
sinovlari, jumladan, Sovet-Afg‘on urushi, fugarolar urushi va Tolibonning hokimiyat tepasiga
kelishi kabi tarixiy voqealar fonida ikki ayol - Laila va Mariyamning taqdirini gamrab oladi.
Xolid Husayniy urush va siyosiy keskinliklar oddiy insonlar hayotiga, ularning oilaviy
munosabatlariga, shaxsiy orzu-umidlariga qanday dahshatli zarba berishini oz asarida
mahorat bilan tasvirlaydi. Ayollarning jamiyatdagi o‘rni, ularga nisbatan qo‘llaniladigan
adolatsizliklar, zulm va zo‘ravonliklar romanda asosiy mavzulardan biri sifatida ko‘tariladi.
Laila va Mariyamning boshidan kechirganlari, ularning bir-biriga bo‘lgan mehr-muhabbati va
fidoyiligi og'ir sharoitda ham insoniy gadriyatlarning saqlanib qolish mumkinligini ko‘rsatib
beradi.

Asarda urush va siyosiy beqarorlikning ta’siri nafaqat ayollar, balki erkaklar va bolalar
hayotida ham o‘z aksini topgan. Hokimiyat uchun kurashlar, xalgning tinch va osoyishta
hayotidan ajralishi, ko‘chalarda hukm surayotgan vahima va qo‘rquv muhiti tasviridan ko‘rinib
turadi. Xolid Husayniy o‘z qahramonlari orqali urushning inson ruhiyatiga, ularning kelajakka
bo‘lgan ishonchiga qanday salbiy ta’sir qilishini ochib beradi. Biroq, shunga qaramay, umid va
mehr tuyg‘ulari yo‘qolmaydi. Qahramonlarning irodasi, qiyinchiliklarga qarshi kurashi va bir-
biriga madad bo'lishga intilishi asarga chuqur insonparvarlik mohiyatini bag‘ishlaydi. “Ming
Quyosh Shu'lasi” zamonaviy adabiyotda ijtimoiy va siyosiy vogelikni inson taqdiri bilan bog‘lab
tahlil qilishning yorgin namunasidir. Romanda ko‘tarilgan muammolar, ya’ni urushning
oqibatlari, ayollarga nisbatan zo‘ravonlik, murosasizlik kabi mavzular nafagat Afg‘oniston,
balki dunyoning ko‘plab mintaqalarida dolzarb hisoblanadi. Xolid Husayniy asari orqali
o‘quvchini vogqelikka chuqurroq nazar tashlashga, urushning azob-uqubatlarini tasavvur
qilishga va insoniylik gqadriyatlarini qadrlashga undaydi. Bu esa asarning nafaqat badiiy, balki
ijtimoiy ahamiyatini ham belgilab beradi.

Ushbu asarda insoniylik, mehr, jasorat, erk uchun kurash kabi abadiy g‘oyalar o‘z
ifodasini topgan. Ayniqsa, asardagi ikki bosh gahramon — Maryam va Layloning fojiali, ammo
shonli taqdirlari roman g'oyasining asosiy yo’nalishlarini belgilaydi. Maqola davomida
romanning syujeti, obrazlar tizimi, asosiy g‘oyalari, badiiy xususiyatlari va tarixiy konteksti
chuqur tahlil qgilinadi. Asarning mazmuni hamda syujeti ikki ayol va bir taqdir haqida ekanligini
asarni o‘qish davomida anglab olishimiz qiyin emas. Roman ikki gismdan iborat, ya'ni birinchi
gismda Maryam, ikkinchi qismda Layloning taqdiri yoritiladi. Asarda syujet to‘qnashuvi
Maryam va Layloning taqdiriy kesishmasi orqali yuzaga chiqadi. Ularning har biri 0‘z sharoitida
o‘sib-ulg‘ayadi. Maryam — haromi farzand, jamiyatda inkor qilingan shaxs, Laylo esa
zamonaviylik va ta’limni qadrlovchi oilada voyaga yetgan. Ammo Afg'onistondagi urush va
to‘qnashuvlar natijasida ularning hayot yo‘llari kesishadi — har ikkalasi bir erkakka turmushga

chigadi. Bu yerda yozuvchi ayollar hayotining umumiyligini ko‘rsatadi, ya’'ni sinfiy farqlarga
qaramay, patriarxal jamiyatda har bir ayol jabrdiyda sifatida tasvirlangan [2].

Maryam — hayoti davomida muhabbat va e’tirof izlagan ayol. Laylo esa mehr bilan
ulg‘aygan, ammo hayot uni sabrga va kurashga chorlaydi. Bu ikki ayol o‘rtasidagi munosabat
esa avval raqobatdan, keyin esa onalik va singillik mehriga aylanadi [3]. Har ikkala obrazlarni
tahlil qilar ekanmiz, asarda ular mehr va jasorat timsollari sifatida keltirilganligiga yana bir bor
amin bo‘lamiz [4].

Bundan tashqari, Maryam fidoyilik va sabr timsoli sifatida ham gavdalanadi. Maryam
jamiyat tomonidan rad etilgan, otasi tomonidan tan olinmagan, onasi tomonidan kamsitilgan
qizdir. Uning butun hayoti davomida izlagani — muhabbat va qadrlanishdir. U hayotida biror
marta ham shodlikni to‘liq his gilmagan. Biroq Layloni va uning farzandlarini asrash orqali
o‘zini inson sifatida kashf qiladi. Bu — Maryamning insoniy kamolotga yetganining dalilidir [5].

Laylo esa o‘zgaruvchan jamiyatda o‘zligini saglab qolgan ayol sifatida tasvirlanadi. Laylo
— Afg'oniston ayollarining yangi avlodi timsoli [6]. U zamonaviy fikrlaydi, ta’limli, ma’rifatli,
ma'naviyatli, bir olam orzulari bor qiz. Urush uning orzularini vayron qilsa-da, u ruhan
sinmaydi. Farzandlari uchun kurashadi, jamiyatdagi zulmga qarshi ichki norozilik bilan
yashaydi. Tolibon davridagi qattiq tartiblar uning hayotini doimiy nazorat ostida tutadi, ammo
u 0‘z shaxsiyatini saqlab qolishga harakat qiladi [7].

Rashid — asarda hukmronlik va zo‘ravonlik timsoliga yaqqol misol bo‘la oladi. U o‘ziga
to‘q, ammo agqliy jihatdan zaiflashgan, gadriyatlarni tushunmaydigan erkak. U Maryam va
Layloni faqat oz ehtiyojini qondirish vositasi deb biladi. Rashid orqali muallif Afg‘oniston
jamiyatidagi erkaklarning hukmronlik va zo‘ravonlik xususiyatlarini fosh qiladi. Aynigsa,
ayollarga bo‘lgan munosabatda u faqat kuch orqali muloqot qiladi [8].

Bunday olib qaraganda roman asosan ayollarning qahramonligi va kurashi haqida.
Afg'on jamiyatida ayollar taqdiriga chizilgan cheklovlar, diniy va madaniy parda ortida
yashiringan erkaklarning zo‘ravonlarcha hukmronligi — asarning bosh mavzusi. Maryam va
Laylo esa bu zulmga garshi turishadi. Ular kurashadi — so‘z bilan emas, balki yashab, sabr qilib,
mehr berib kurashadi. Maryam Layloning hayotini asrash uchun o‘z hayotini qurbon qiladi. Bu
fidoyilik — insoniy buyuklikning namunasi [9]. Layloning kelajakda ta’lim sohasida ishlashi —
umid timsolidir. Asar yakunida Layloning Kobulga qaytishi — hayotning davomiyligi, xalgning
barhayotligi va ayolning gayta tiklanishi g‘oyasini ifodalaydi. Ming Quyosh Shu’lasi asari
chinakamiga ayollarning ruhiy kuch-qudrati, ularning fidokorligi va zulmga qarshi kurashdagi
chidamliligi haqida hikoya qgiladi. Romanda tasvirlangan Afg‘on jamiyatida ayollarga qo‘yilgan
cheklovlar, erkaklar hukmronligi ostida ularning ojiz ahvolga tushishi va hatto o'z hayotlarining
egasi bo‘la olmasligi kabi vaziyatlar digqatga sazovordir. Maryam va Laila bu giyinchiliklarga
ojizona emas, balki ichki kuch va sabr-toqat bilan garshi turadilar. Ularning kurashi nafaqat
zo‘ravonlikka, balki umidsizlikka, jamiyatning ayollarga nisbatan bo‘lgan noto‘g'ri qarashlariga
garshi ham yo‘naltirilgan. Maryamning Laila va uning farzandlari uchun o0z jonini fido qilishi,
bu fidoyilikning nagadar ulug‘vor va insoniy qadriyatlarga sazovor ekanligini ko‘rsatadi. Bu
harakat oddiy bir xaloskorlik emas, balki zulm girdobida qolgan boshqa bir insonning kelajagini
ta’'minlash yo‘lidagi oliyjanob jasoratdir.

Romanning yakunida Laila va uning farzandlarining kelajak haqidagi umidlari, aynigsa,
ta’lim orqali dunyoni o‘zgartirish istagi, umidning kuchli timsoliga aylanadi. Ta’lim va bilim
orqali ayollar o‘zlarining ijtimoiy o‘rnini mustahkamlab, jamiyatda faol ishtirok eta oladi.

Lailaning o‘qituvchilik faoliyatini davom ettirishi, bu nafaqat shaxsiy maqgsad, balki kelgusi
avlodlar uchun ham yangi imkoniyatlar yaratish istagidir. Kobulga qaytishi esa bu umidning
yana bir tasdig'i bo‘lib, urush va zulmdan jabr ko‘rgan shaharda hayotning davom etayotganini,
insonning tiklanish kuchi va xalqning barhayotligini anglatadi. Bu qaytish, avvalo, ayolning
kuchini, uning oila va jamiyat qurishdagi o‘rni va ta’sirini ko‘rsatib beradi. “Ming Quyosh
Shu’lasi” nafaqat Afg‘onistonning yaqin tarixidagi fojialarni aks ettiruvchi asar, balki
ayollarning ichki dunyosi, ularning sabot-u bardoshi, 0‘z baxti va yaqinlari uchun kurashishga
tayyor ekanligini ko‘rsatuvchi kuchli vogea. Kitob orqali o‘quvchi ayollarning jamiyatdagi qiyin
ahvolini, ularning boshidan kechirayotgan ruhiy va jismoniy azoblarini teran anglab yetadi.
Biroq, asar yakunida qoldirilgan umid nurlari insonni taslim bo‘lmaslikka, qiyinchiliklarga
garamay, yaxshilik va sevgini qadrlashga undaydi. Maryam va Laila kabi gahramonlar obrazlari
orqali Xolid Husayniy ayol qahramonligining eng oliy ko‘rinishlarini, ya'ni mehr, fidoyilik va
kelajakka ishonchni namoyon etadi.

Roman Afg‘oniston tarixining Sovet istilosi, fugarolar urushi, Tolibon hokimiyati, AQSH
bosqini kabi davrlarini gamrab oladi. Bu tarixiy fon voqealarga kontekst beradi, ammo asarning
markazida doimo odamlar — ularning ruhiy holati, ichki iztiroblari turadi. Roman tarixiy
voqealarga asoslangan. Har bir siyosiy o‘zgarish oddiy odamlarning hayotiga qanday ta’sir
qilganiga e’tibor qaratiladi. Sovet davrida boshlanadigan islohotlar, mujohidlar davridagi
tartibsizlik, Tolibon rejimi va AQSH bosqinidan so‘'nggi o‘zgarishlar bir-birini almashtirib, fagat
xalq uchun iztirob manbai bo‘lib qoladi. Ayollar holati esa har bir davrda og‘irligicha qoladi [10].

Yozuvchi badiiy tilni juda nozik ishlatadi. Psixologik tasvirlar, ichki monologlar, atrof-
mubhitga berilgan tasvirlar orqali voqealar chuqurroq aks etadi. Masalan, Maryam qatl
qilinishidan oldin 0z hayotini eslaydi — bu sahna juda kuchli dramatik va estetik kuchga ega.
She’riy jumlalar va o‘zbek, fors tilidagi iboralar Afg‘on madaniyatiga xos mubhit yaratadi.
Romanning nomi Hamidulloh Xalilning she’ridagi “Yana ming quyosh shu’lasi to‘kiladi bu
shaharga...” misralaridan olingan. Bu satr Kobul shahrining go‘zalligini tasvirlasa-da, aslida
Maryam va Laylodek ayollarning ichki nuriga ishora qiladi.

“Ming quyosh shu'lasi” asari dunyoda 40 dan ortiq tilga tarjima qilingan. U faqat
Afg‘oniston emas, butun dunyo ayollarining taqdiriga daxldor. Roman adabiyot orqali zulmni
fosh qilish, insonparvarlik g‘oyasini targ'ib qilishning kuchli namunasi hisoblanadi.
Universitetlarda bu asar adabiy tahlil, gender tadqiqotlari, urush va travma adabiyoti doirasida
o‘rganilmoqda. Shuningdek, u nafaqat san’at asari, balki tarixiy guvohlik sifatida ham
baholanadi.

Xolid Husayniyning “Ming quyosh shu’lasi” asari — ayollar taqdirini butun jamiyat
darajasida ko‘tarib chiqqan, badiiy kuchga ega, ijtimoiy ahamiyati yuqori bo‘lgan roman. Asar
orqgali muallif insoniy qadriyatlar, ayollarning fidoyiligi, urushning dahshati va hayotga bo‘lgan
ishonch haqida chuqur falsafiy xulosalarni bizga yetkazadi. Maryam va Layloning hayoti —
minglab ayollar hayotining timsolidir. Ularning jasorati, mehribonligi va fidoyiligi — eng og'ir
sharoitlarda ham insoniylik so‘nmasligini isbotlaydi. Aynan shu jihatlar “Ming quyosh
shu’lasi”"ni zamonaviy adabiyotda alohida o‘ringa ko‘taradi.

